
 

Барам сага  

 

Мөлтүрөп бүлдүркөндөр бышкан кезде 

Асманда буркут шаңшып учкан кезде 

Саамайларын сеңселткен ак-кайыңдар 

Саамашып сагынчымды уккан кезде барам сага 

 

Шоолалар кирпигиңди өпкөн кезде 

Ак жамгыр нөшөрлөтө төккөн кезде 

Кубарып кусалыктан ак жүзүбүз 

Көп күндөр арабыздан өткөн кезде барам сага 

 

Гүлдөргө аарылары конгон кезде 

Бал чөбү ой алманын соргон кезде 

Алгачкы биз жолуккан кечтегидей 

Алтын ай асмандагы толгон кезде барам сага 

Ай барам сага 

 


